
СУХАНРОНӢ БА ИФТИХОРИ 
РӮЗИ ТАЪСИСЁБИИ ЌУВВАЊОИ МУСАЛЛАЊ

23.02.2021, шаҳри Душанбе
Муҳтарам генералҳо, афсарону сарбо-

зон ва собиқадорони Қувваҳои Мусаллаҳ!
Ҳозирини гиромӣ!
Бо камоли ифтихор тамоми хизматчиё-

ни ҳарбии сохторҳои низомӣ ва мақомоти 
ҳифзи ҳуқуқ, инчунин, собиқадорони 
хизмати ҳарбиро ба ифтихори рӯзи таъ-
сисёбии Қувваҳои Мусаллаҳи Ҷумҳурии 
Тоҷикистон самимона табрик мегӯям.

Ҳамчунин, бо қаноатмандиву сипос 
хотирнишон месозам, ки ҳайати шах-
сии Қувваҳои Мусаллаҳ ва кормандо-
ни мақомоти ҳифзи ҳуқуқ дар ҳимояи 
истиқлолу озодии Ватан ва дастовардҳои 
таърихии он – сулҳу оромӣ, суботи 
сиёсӣ ва ваҳдати миллӣ, бунёди давла-
ти демократӣ ва ҳуқуқбунёду дунявии 
Тоҷикистон, ҳифзи марзу буми сарзамини 
аҷдодӣ, таъмини амнияти давлат ва осои-
ши ҷомеа саҳми басо арзишманд доранд.

Мо ифтихор дорем, ки Қувваҳои 
Мусаллаҳи мамлакат яке аз шоҳсутунҳои 
давлати соҳибистиқлоли Тоҷикистон ба 
шумор мераванд.

Мо Қувваҳои Мусаллаҳи 
Тоҷикистонро бисту ҳашт сол муқаддам 
дар шароити ниҳоят вазнину ҳассоси 
иқтисодӣ ва ҳарбиву сиёсии кишвар, яъне 
дар рӯзҳое, ки кишварро ҷангу хунрезӣ, 
беқонуниву беҳокимиятӣ ва буҳрони ша-
диди иқтисодӣ фаро гирифта буд ва ҳамаи 
сохтору мақомоти давлатӣ фалаҷ гардида, 
хатари аз байн рафтани давлати ҷавони 
Тоҷикистон ва пароканда гардидани мил-
лати тоҷик воқеан ба миён омада буд, таъ-
сис додем.

Ҳукумати мамлакат аз рӯзҳои нахус-
тини таъсисёбии Қувваҳои Мусаллаҳ бо 
вуҷуди имкониятҳои ниҳоят маҳдуди 
иқтисодиву молиявӣ барои бунёди ин-
фрасохтори низомӣ, таъсиси ҷузъу томҳои 
махсусгардонидашуда, таъмин кардани 
онҳо бо техникаву таҷҳизоти замонавӣ ва 
фароҳам овардани шароити зарурӣ барои 
хизмат ва зиндагӣ тамоми тадбирҳоро 
амалӣ намуд ва ин равандро имрӯз низ 
идома дода истодааст.

Бо талошу ҷоннисориҳои фарзандо-
ни бонангу номуси Ватан, яъне афсарону 
сарбозони Қувваҳои Мусаллаҳ ва корман-
дони мақомоти ҳифзи ҳуқуқ дар айёми 
ниҳоят душвор ва барои мардуми кишвар 
тақдирсоз сохти конститутсионӣ, сулҳу 
оромӣ ва суботи сиёсӣ барқарор гардида, 
барои рушди иқтисодиву иҷтимоии мам-
лакат шароити мусоид фароҳам оварда 
шуд.

Яъне афсарону сарбозони ватандӯст 
ва бонангу номуси мо дар давраи бисёр 
мураккабу вазнин вазифаи таърихии 
худро дар назди Ватан, давлат ва халқи 
Тоҷикистон содиқона ва ҷавонмардона 
иҷро карданд.

Мардуми шарифи Тоҷикистон 
хизматҳои таърихии фарзандони далеру 
шуҷои худро ҳамеша пос медоранд ва хо-
тираи ҷавонмардонеро, ки барои барқарор 
намудани сохти конститутсионӣ, пойдо-
рии сулҳу субот, ҳимояи марзу буми Ватан 
ва ҳифзи зиндагии орому осудаи сокино-
ни мамлакат ҷони худро нисор кардаанд, 
ҳаргиз фаромӯш намекунанд.

Ҳоло аз ҷониби Ҳукумати мамлакат 
дар назди Қувваҳои Мусаллаҳ ва мақомоти 
ҳифзи ҳуқуқ вобаста ба ҳифзи истиқлолу 
озодии Ватани маҳбубамон, ҳимояи сулҳу 
субот, манфиатҳои миллӣ, таъмин наму-
дани амнияти давлату ҷомеа ва волоияти 

қонун вазифаҳои бисёр пурмасъулият гу-
зошта шудаанд.

Ман имрӯз дилпурона изҳор мена-
моям, ки афсарону сарбозони Қувваҳои 
Мусаллаҳи мо, ки дар тӯли таърихи қариб 
сӣ соли сипаришуда аз бисёр имтиҳону 
озмоишҳои сангину мураккаб сарбалан-
дона гузаштаанд, рисолати касбӣ ва қарзи 
ватандӯстонаву шаҳрвандии худро мин-
баъд низ бошарафона иҷро мекунанд.

Зеро артиши бисту ҳашт сол қабл 
амалан дар ҷойи холӣ таъсисдодаи мо 
имрӯз ба як сохтори муназзаму муосир ва 
муқтадиру боэътимод табдил ёфтааст.

Мардуми Тоҷикистон бо афсарону 
сарбозони Қувваҳои Мусаллаҳ ва кор-
мандони мақомоти ҳифзи ҳуқуқ, яъне 
фарзандони содиқу вафодори худ ифти-
хор мекунанд ва эътимоди комил доранд, 
ки хизматчиёни ҳарбии Тоҷикистони 
соҳибихтиёр дар оянда низ аз уҳдаи 
ҳимояи Ватан, давлат ва зиндагии осудаи 
сокинони кишвар бо сарбаландӣ мебаро-
янд.

Имрӯзҳо, ки вазъи ҷомеаи ҷаҳонӣ, 
аз ҷумла минтақаи моро таҳдиду 
хатарҳои муосир, қабл аз ҳама, терро-
ризму ифротгароӣ, низоъҳои диниву 
мазҳабӣ, қочоқи маводи мухаддир, силоҳ, 
киберҷиноятҳо ва дигар ҷиноятҳои му-
ташаккили фаромиллӣ бисёр мураккабу 
печида гардонидаанд, мо бояд ҷиҳати ба 
талаботи рӯз мутобиқ гардонидани сатҳи 
омодабошии ҷангии Қувваҳои Мусаллаҳ 
ҳамаи тадбирҳои заруриро амалӣ карда, бо 
истифода аз тамоми захираву имкониятҳо 
иқтидори мудофиавии мамлакатро 
тақвият бахшем.

Маҳз бо дарназардошти чунин вазъ, 
дар Паёми имсолаи худ роҳбарони ва-
зорату сохторҳои низомӣ ва мақомоти 
ҳифзи ҳуқуқро вазифадор намудам, ки 
мунтазам баланд бардоштани маҳорату 
малака ва сатҳи касбияти афсарон, омо-
дабошии ҷангии ҳайати шахсии Қувваҳои 
Мусаллаҳ, дар рӯҳияи садоқат ба Ватан 

ва халқи Тоҷикистон тарбия кардани 
хизматчиёни ҳарбӣ, махсусан, афсарону 
сарбозони ҷавон, риояи ҳатмии инти-
зоми хизматӣ ва талаботи ойинномаҳои 
ҳарбиро таъмин намоянд.

Дар ин раванд, зарур аст, ки ба масъ-
алаи тарбия ва интихобу ҷобаҷогузории 
кадрҳо эътибори аввалиндараҷа дода ша-
вад.

Зеро иқтидор ва қобилияти ҷангии 
ҷузъу томҳои ҳарбӣ, пеш аз ҳама, аз сатҳи 
касбияти мутахассисон, яъне кадрҳои 
низомӣ, донишу таҷриба ва маҳорату ма-
лакаи онҳо вобаста мебошад.

Бо дарназардошти аҳаммияти бузурги 
ин масъала мо то имрӯз дар дохили кишвар 
ва дар беҳтарин муассисаҳои таҳсилоти 
олии ҳарбӣ беш аз даҳ ҳазор кадрҳои ба 
талаботи замони муосир ҷавобгӯи низо-
миро тайёр кардем.

Ҳоло боз ҳазорҳо нафар ҷавонони мо 
дар муассисаҳои тайёр кардани кадрҳои 
ҳарбии дохил ва хориҷи кишвар таҳсил 
карда истодаанд.

Вобаста ба ин, мехоҳам як масъалаи 
муҳимми дигарро низ таъкид намоям. Дар 
ҷараёни омода кардан ва ҷобаҷогузории 
кадрҳо роҳбарони муассисаҳои таълимӣ, 
сохторҳои низомӣ ва мақомоти ҳифзи 
ҳуқуқ вазифадоранд, ки ба обуто-
би ҷисмониву маънавӣ, сатҳи донишу 
ҷаҳонбинӣ, забондонӣ, ҳисси ватандӯстӣ, 
одоби муошират ва дигар сифатҳои шах-
сиву ахлоқии кадрҳои оянда диққати 
ҷиддӣ диҳанд.

Чанд рӯз пештар бо мақсади ҳавасманд 
гардонидани шаҳрвандон барои хизмат 
дар сафи Қувваҳои Мусаллаҳ ва дар ҳайати 
захираҳои сафарбарӣ барои мудофиаи 
давлат омода кардани шумораи бештари 
ҷавонон Қонуни Ҷумҳурии Тоҷикистон 
“Дар бораи уҳдадории ҳарбӣ ва хизмати 
ҳарбӣ” дар таҳрири нав қабул гардид ва ба 
як қатор қонунҳои соҳавӣ тағйиру иловаҳо 
ворид карда шуданд.

Ҷорӣ гардидани намуди нави хизма-

ти ҳарбӣ дар ҳайати захираҳои даъвати 
сафарбарӣ, дар навбати аввал, барои ба 
шаҳрвандони синни даъват омӯзонидани 
асосҳои умумии хизмати ҳарбӣ ва ба 
ҳайати захираҳои сафарбарӣ ворид карда-
ни онҳо равона шудааст.

Аз ин рӯ, Вазорати мудофиа, раисони 
вилоятҳо ва шаҳру ноҳияҳо якҷоя бо ди-
гар сохтору мақомоти давлатӣ, ки масъу-
ли татбиқи қонуни зикршуда мебошанд, 
вазифадор карда мешаванд, ки ҷиҳати 
ташкили босифати маъракаи даъвати 
шаҳрвандон ба хизмати ҳарбӣ ва ҷалби 
ҷавонон барои хизмат дар сафҳои Артиши 
миллӣ тадбирҳои заруриро амалӣ намо-
янд.

Ҳамзамон бо ин, зарур аст, ки омӯзиши 
пешакии шаҳрвандони синни даъват ду-
руст ба роҳ монда шуда, дар ҳамкорӣ бо 
Вазорати тандурустӣ ва ҳифзи иҷтимоии 
аҳолӣ гузаронидани чорабиниҳои табо-
бативу солимгардонӣ ва бо истифода аз 
имкониятҳои Ташкилоти ҷамъиятии ма-
дадгори мудофиа ҷиҳати омода кардани 
ҷавонон ба хизмати ҳарбӣ ва ҳарчи бештар 
ҷалб намудани онҳо ба намудҳои варзи-
ши ҳарбию амалӣ ва омӯхтани ихтисосҳои 
бақайдгирии ҳарбӣ чораҷӯӣ карда шавад.

Ҳамчунин, зарур аст, ки ба корҳои 
тарбиявӣ дар байни наваскарон, инчунин, 
омӯзиши таърихи бостонии халқи тоҷик, 
забони модарӣ ва фарҳанги миллӣ низ 
таваҷҷуҳи аввалиндараҷа дода шавад.

Ҳукумати Тоҷикистон вобаста ба руш-
ди иқтисодиёт илова ба таъминоти боз ҳам 
беҳтари ҷузъу томҳои ҳарбӣ ва мақомоти 
ҳифзи ҳуқуқ бо техникаву таҷҳизоти 
ҳозиразамон ва силоҳу муҳимоти ҷангӣ дар 
оянда низ дастгирии молиявию иҷтимоии 
хизматчиёни ҳарбиро густариш бахшида, 
барои зина ба зина беҳтар гардонидани 
шароити хизмат ва зиндагии онҳо, баланд 
бардоштани сатҳи таъминоти иҷтимоӣ ва 
таҳкими иқтидори мудофиавии мамлакат 
ҳамаи чораҳои заруриро меандешад.

Роҳбарияти давлат ва Ҳукумат хизмати 
содиқонаи хизматчиёни ҳарбиро ҳамеша 
қадршиносӣ мекунанд. То имрӯз садҳо 
нафар  низомиён – фарзандони бонангу 
номуси Ватан бо мукофотҳои давлатӣ ва 
рутбаҳои олии ҳарбӣ сарфароз гардонида 
шудаанд ва мо ин иқдомро дар оянда низ 
идома медиҳем.

Бовар дорам, ки афсарону сарбозони 
бонангу номус ва далеру шуҷои Қувваҳои 
Мусаллаҳ ва кормандони мақомоти ҳифзи 
ҳуқуқ ба савганди ҳарбии худ ҳамеша содиқ 
монда, рисолати фарзандии худро дар на-
зди давлат ва халқи Тоҷикистон минбаъд 
низ бо ҳисси баланди ватандӯстӣ адо ме-
кунанд ва 30 – солагии истиқлолу озодии 
Тоҷикистон – ҷашни бузургу муқаддаси 
миллиамонро бо хизмати содиқона, ин-
тизоми намунавӣ ва омодабошии баланд 
истиқбол мегиранд.

Бори дигар тамоми ҳайати шах-
сии Қувваҳои Мусаллаҳ, кормандони 
мақомоти ҳифзи ҳуқуқ ва собиқадорони 
хизмати ҳарбиро ба ифтихори солгар-
ди бисту ҳаштуми таъсисёбии Қувваҳои 
Мусаллаҳи кишвар самимона табрик гуф-
та, ба ҳамаи шумо саломатӣ ва дар ҷодаи 
ҳифзи Ватани азизамон, таъмини амния-
ти давлат ва ҷомеа, зиндагии орому осудаи 
мардуми Тоҷикистон рӯҳи қавӣ, иродаи 
матин ва барору комёбиҳо орзу менамоям.

Ҷашн муборак бошад, ҳомиёни далеру 
шуҷои Ватан!



ДАРМОНБАХШ
№ 1 (31) 23 феврали соли 20212 АНДЕША

Истиќлолият ва вањдат сароѓози рушд ва шарти баќои тавлатдории миллї, 
эњёи фарњангу тамаддун, асоси худшиносї ва андешаи миллї мебошанд.

Љасорат САИДОВА, 
донишљўи курси 2, 
Кори фармасевтї, КТК

Танњо дар мин-
таќаи Кўлоб аз 
Паём то Паём, яъне 
дар муддати як сол 
ду шоњроњ Кўлоб 
– Мўъминобод ва 
Кўлоб – Шўроо-
бод имсол  маври-
ди истифода ќарор 
мегиранд, ки шахс 
ваќти сафар бо ин 
роњњо бе мушкилї 
роњат ба манзил мерасад. Роњи њамвор 
ва љавобгу бо меёрњои байналмиллалї 
ба њама соњањо ва пањлуњои зиндагии мо 
фоидаовар аст. Масалан, шахс ба воси-
таи роњи босифат сохташуда ва љавобгў 
бо меёрњо бо роњат рафта, маводи ниёзи 
худро оварда метавонад. Ваќти сафараш 
камтар сарф мешавад. Бе хавфу хатар 
рафтани наќлиёт камтар хурдашавиии 
ќисмњояш фоидаи дигари ронандагон 
ва сокинони минтаќа мебошанд. Мањз 
дар даврони соњибистиќлолї ба чор та-
рафи дунё роњњоямон кушода шуданд. 
Аз кишвари Чин, Покистон, Афѓо-
нистон ва Ќирѓизистону Ўзбекистон 
бору коло меояду меравад. Мањз бо 
шарофати соњибистиќлолии кишвар 
аст, ки ба чор тарафи дунё роњњои дар 
сатњи байналмилалї бунёд ёфта, рафту 
омад њаст ва тинљиву оромї ва ободко-
рист, ки имконият медињад бештари 
сайёњони хориљї ба кишвари мо бо та-
ваљљўњ рафту омад кунанд. Дар Паёми 
имсолаи Пешвои миллат ишора шуда-
аст: «Корҳои дар соҳа анҷомдодашуда 
имконият фароҳам оварданд, ки мавқеи 
Тоҷикистон дар раддабандии ҷаҳонии 
сифати роҳҳо, ки ҳамасола аз ҷониби 
таҳқиқоти байналмилалии “Ҳисоботи 
ҷаҳонии рақобатпазирӣ” гузаронида ме-
шавад, дар зарфи ду соли охир 20 зина 
беҳтар гардида, тибқи арзёбии Форуми 
ҷаҳонии иқтисодӣ дар байни 141 давла-
ти ба таҳқиқот фарогирифташуда зинаи 
50–умро ишғол намуд». 

Фарњод БАРОТОВ, 
донишљўи курси 2,
 Кори фармасевтї, КТК 

Ваќте истењсо-
лот аст, мањсулот 
зиёд мегардад ба 
арзиши он ва си-
фати он низ таъ-
сир гузошта, барои 
мардум бењбудї ме-
шавад. Мањсулоте, 
ки аз берун меомад 
он чї ќадар дар ан-
борњо мехобид ва чї 
ќадар дар роњ мео-
мад ва дар кадом шароит ба дасти харидор 
мерасад ба њамаи ин пањлуњо таъсиргузор 
аст. Танњо дар чанд соли охир метавонем 
мањсулоти гуштї аз ќабили гушти пар-
ранда ва тухми парррандаро мисол овард, 
ки њама аз хориљ оварда мешуд. Хушбах-
тона муддати чанд соли охир корхонањои 
паррандапарварии ватанї ба фаъолият 
сар карда, мањсулоти ватаниро истењсол 
мекунанд ва эњтиёљ ба мањсулоти беруна 
намондааст. Масалан, корхонањои парр-
рандапарварї дар худи минтаќа мављуд 
њастанд, ки њам гушти парранда ва њам 
тухми парранда истењсол мекунанд. Њар-

чанд, ки кам њам имрўз бошанд. Чизе, 
ки 5-10 сол пеш дар мо умуман набуд ва 
имрўз њаст ва рў ба зиёдшавї дорад. Пе-
швои миллат низ дар Паёми имсолаашон 
оиди пешравии ин соња ќайд карда гуза-
штанд: «Соли 2020 шумораи корхонаҳои 
паррандапарварӣ ба 181 расида, нисбат ба 
соли 2017-ум 2,7 баробар зиёд гардидааст. 
Дар соли 2020 истеҳсоли гӯшти парран-
да нисбат ба соли 2017-ум 4,5 баробар 
афзудааст ва +истеҳсоли тухм қариб як 
миллиард донаро ташкил дода, 5,5 баро-
бар зиёд шудааст. Ҳаҷми воридоти гӯшти 
паранда дар соли 2020 нисбат ба соли 2017 
зиёда аз 3 баробар коҳиш ёфтааст».      

Ойбек НУРАЛИЕВ,
донишљўи курси 2, 
Кори фармасевтї, КТК 

Кўдакон ояндаи мо њастанд мегўянд 
ва ин воќеият аст. Имрўз дар њаќиќат 
мо шароити мусоид 
барои тарбияи онњо 
фароњам овардаем? 
Масалан, агар дав-
рони собиќ шўра-
виро ба шароити 
њозира муќоиса 
кунем ба гуфтаи 
волидонамон њар 
як шањру ноњияи 
минтаќа он замон 
дорои на камтар аз 
8- кўдакистон бу-
данд. Новобаста аз 
он, ки ањолии минтаќа аз он давра, то 
ба имрўз 35 фоиз зиёд шудааст. Муш-
кил он аст, ки њамон миќдори кўдаки-
стонњое, ки дар даврони шўравї буданд 
нисфашон њам фаъол нестанд. Ва њатто 
аз ќисмеашон ному нишон њам намон-
дааст. Ќисме ба мактаб табдил ёфтаанд. 
Ба фоиз агар њисоб намоем як шу-
мораи ками кўдакон ба кўдакистонњо 
фаро гирифта шудаанду халос. Соњиб-
корони њимматбаланд кўдакистонњо 
бунёд мекунанд. Лекин, ин кўдаки-
стонњо, ки аксарият хусусї мешаванд 
барои кўдакони мардуми камбизоат 
њам кўдакистонњои бо арзиши кам 
фарогири кўдакон ва аз њисоби буља 
њам агар бунёд гарданд хеле кори хубе 
мешуд.

Мувофиќи таъкидњои Пешвои 
миллат дар Паёми имсолааш яке аз 
мушкилињои имрўза кам бунёд ёфта-
ни муассисањои томактабї ва кам фаро 
гирифта шудани кўдакон то сини мак-
табї дар кишвар мебошад. Ин мушкилї 
дар шањру ноњияњои минтаќаи Кўлоб 
низ ба чашм мерасад. Њато барои њалли 
мушкилоти љойдошта Пешвои миллат 
ба масъулон ва  раисони вилоятҳо ва 
шаҳру ноҳияҳо супориш низ дод.   

Аминљон БАЁНОВ, 
донишљўи курси 2, 
Кори фармасевтї, КТК

Дар Паёми 26 дакабри соли 2019 
Президенти Љумњурии Тољикистон, Пе-
швои миллат, муњтарам Эмомалї Рањмон 
ба Маҷлиси Олї солњои 2020 -2040-ро 
“Бистсолаи омўзиш ва рушди фанњои та-
биатшиносї, даќиќ ва риёзї дар соњаи 
илму маориф”  эълон карда буд. Ин иќ-
дом барои дастгирї ва бењтар гардонида-
ни сатњи дониши шогирдон аз фанњои та-
биатшиносї, даќиќ ва риёзї наќше бози-
да истодааст. Пешвои миллат дар Паёми 
имсолаи худ мегўяд: «Зарур мешуморам, 
ки ба хотири боз ҳам бештар ба омӯзиши 

илмҳои риёзиву 
дақиқ ва табиӣ ҷалб 
кардани наврасону 
љавонон, олимо-
ну муҳаққиқон ва 
устодону омӯзгорон 
ҳамасола озмуни 
ҷумҳуриявӣ зери 
унвони «Илм – 
фурӯғи маърифат» 
гузаронида шавад». 
Эълон шудани оз-
муни  ҷумҳуриявӣ зери унвони «Илм – 
фурӯғи маърифат» минбаъд дар рушди 
фанњои даќиќ сањми бештаре гузошта 
метавонад. Завќамандон мисли озмуни 
љумњуриявии «Фурўѓи субњи доної ки-
тоб аст» бештар мешаванд ва ин ба пе-
шравии соњањои кишвар низ метавонад 
алоќамандї дошта бошад. Паёми Асосгу-
зори сулњу вањдати миллї- Пешвои мил-
лат, Президенти Љумњурии Тољикистон, 
муњтарам Эмомалї Рањмон рањнамои мо 
донишљўёни КТК буда, дар партави ин 
дастури њидоятгар кору фаъолити худро 
бањри ватандўсту худшинос будан боз 
њам такмил медињем. 

Санифамоњ Одинаева, муаллимаи 
фанни забони лотинии КТК  

Љавонон ќувваи 
пешбарандаи љомеа 
ба њисоб мераванд. 
Пушида нест, ки 
шумораи бештари 
муњољирони мењ-
натии тољикро ља-
вонон ташкил ме-
кунанд ва таъмин-
кунандаи буљаи ои-
лањои хеш њастанд. 
Дар сохтмонњои НБО «Роѓун» ва дигар 
сохтмонњои биноњои хонањои баландо-
шёна низ бештар љавонон паи кор ња-
станд. Самти маориф ва тандурустї низ 
аз љавондухтарон ва љавонписарон ибо-
рат мебошанд. Онњо сарбаландона ба 
мењнати њалол машѓул буда, дар ободии 
кишвари худ сањм мегузоранд. Муњофи-
зати кишвар њама бар зимаи љавонони 
шуљои  тољик аст. Агар ба оморњо на-
зар кунем, дар сатњи роњбарї низ шу-
мораи љавонони соњибистеъдод сол ба 
сол зиёд шуда истодааст. Дар самти ва-
рзиш низ љавонони варзишгари мо њар 
сол бо муњайё шудани шароити мусоид 
дар мусобиќањои варзишии сатњи бай-
налмилалї парчамбардори миллати худ 
њастанд. Масалан, дар Паёми имсолаи 
Пешвои миллат низ омадааст: «Солҳои 
охир саҳми ҷавонон дар рушди варзиш 
ва оммавигардонии он ва тарғиби та-
рзи ҳаёти солим дар миёни аҳли ҷомеа 
назаррас мебошад. Агар то соли 1991 
дар мамлакат ҳамагӣ қариб ҳазор ин-
шооти варзишї фаъолият дошта бошад, 
пас соли 2020 шумораи онҳо ба 10220 
расонида шуд. Яъне шумораи иншооти 
варзишї дар даврони соҳибистиқлолӣ 
беш аз нӯҳ баробар зиёд гардидааст.».

Фаридун 
САФАРОВ, 
номзади илмњои тиб 

Паёмњои Пре-
зиденти мамлакат 
ба Маљлиси Олї, 
ки њамасола ироа 
мегарданд оинаи 
корномаи тољи-
кон дар дањсолаи 

охиранд.  Дастовардњои сол, комёбињои 
ањли љумњурї ва ањдофу вазифањои мин-
баъда бо истифода аз далелу арком ва 
мисолњои фаровон дар Паёмњои Пре-
зидент пешнињод мегарданд. Агар мо 
Паёмњои сарвари кишварро батартиб 
мутолиа намоем, марњила ба марњила 
пеши назари мо рушд ёфтану пеш раф-
тани Ватанамон хеле равшан њувайдо 
мегардад.   

«Дар ин давра зиёда аз 1300 муасси-
саи нави тиббӣ бунёд гардида, њоло дар 
соҳаи тандурустии кишвар қариб 110 
ҳазор нафар кормандон фаъолият ме-
кунанд, ки аз онҳо 75 ҳазор нафарашон 
табибон ва кормандони миёнаи тиббӣ 
буда, беш аз 68 фоизро занон ташкил 
медиҳанд.» .– омадааст дар Паёми охи-
рони Пешвои миллат ба Маљлиси Олї. 
Тољикистони азиз сол то сол рушд ме-
намояду обод мешавад ва дар арсаи бай-
налхалќї маќоми шоиста пайдо меку-
над, ки ин боиси ифтихори мо, тољикон 
аст. Дар ин љода халќи тољикро Асос-
гузори сулњу вањдати миллї- Пешвои 
миллат, Президенти Љумњурии Тољики-
стон, муњтарам Эмомалї Рањмон рањна-
мову њидоятгар аст.  

Парвина МИРАЛИЕВА, 
омўзгори фани информатикаи КТК  

М а р о т и б а и 
дуюм ишора шудан 
ва ба шакли васеъ 
гузаронидани оз-
муни љумњурия-
вии «Фуруѓи субњи 
доної китоб аст» 
як дастгирии хуб 
гашт ва дўстдоро-
ни китобро бештар 
гардонд. Масалан, 
дар њар як нами-
натсия се гурўњї 9 
нафар метавонист соњиби љои якўм ва ё 
дар њолати баробар љавобњои сањењ ва 
фањмо додан метавонистанд ду нафар 
соњиби љои якўм гарданд. Њамин тавр, 
дар њар се наминатсия ду нафарї ва 
њатто се нафарї њам буданд њолатњое, 
ки се нафар соњиби љои дуюм шуданд, 
ки шумораи умумиашон 18 то 25 на-
фар зиёд буд. Сазовори љои сеюм низ 
бо њамин шумора ва њамин миќдор 
њамчунин, ба бисёрињо барои иштиро-
ки фаъолона љойњои ифтихорї доданд. 
Маќсади эълони озмуни мазкур љалби 
њамаи табаќањои љомеа ба китбхонї 
буд ва њаст. Хушбахтона чунин дастги-
рии Пешвои миллат натиљаи хуб дод. 
Дар назди идораи дилхоњ муассисањо 
китобхонањо ташкил ёфт ва аз онњо 
кам њам бошад кормандон истифода 
мебаранд. Мардум ба китобхонї та-
ваљљўњ зоњир кард. Хушбахтона дар 
Паёми имсола низ оиди ин озмун Пе-
швои миллат ишора карданд. Мардум 
китобхониро мисли обу нон истифода-
ашро шурў карданд. Ба њар њол нафари 
китобхон њамкор, њамсинф рафиќашро 
ба китобхонї љалб кунонида метавонад. 
Дар њаќиќат нафаре, ки бештар китоб 
мехонад захираи луѓавиаш бой аст, 
андешаронии бештар ва фаъол дорад. 
Дар сўњбат ва њалли мушкилот танќисї 
намекашад. Дар сухан кардан мушки-
ле надорад. Њатто пеш аз сухан кардан 
андеша мекунад ва баъдан суханашро ба 
њамсуњбаташ мегўяд.

«Дармонбахш»         

  Дар шароити љањонишавї яке аз вазифањои асосии њар як давлат њифзи 
асолати миллї, забон, фарњанг, аз љумла ёдгорињои таърихї мебошад.

Эмомалї Рањмон

ГЎШАИ ЗЕБОИ ДУНЁ, КИШВАРАМ! 

Дар доираи дастуру супоришњои Асосгузори сулњу вањдати миллї – Пешвои миллат, Президенти Љумњурии Тољтикистон муњтарам Эмомалї 
Рањмон оид ба дастгирии ятимону, маъюбон ва оилањои камбизоат, ки борњо зимни вохўрињояшон бо љомеаи шањрвандї баён намудаанд ва ама-
лисозии маќсаду маромњои Њизби Халќии Демократии Тољикистон дар арафаи  соли нави  2021 ба 4 нафар омўзгорони нафаќахўр маводи хўрока 
ва ба 35 нафар донишљўёни ятим аз оилањои камбизоати МДТ “Коллељи тиббии шањри Кўлоб ба номи Рањмонзода Р.А.” дар њаљми як идрорпулї 
тўњфапулї аз њисоби иттифоќи касабаи омўзгорон ва донишљўён таќдим карда шуд.   

Тољикистони имрўза 
минтаќаи нодир дорои мав-
зеъњои тамошобоб, мероси 
бузўрги фарњангию таърихї, 
мавќеъи муњими географї, 
олами набототу њайвоно-
ти гуногунранг ва гуногун-
шакл  мебошад. Тољикон дар 
ганљинаи тамаддуни маъна-
вии љањонї сањми сазовор 
доранд. Осори олимон, фай-
ласуфон, адибон ва меъмо-
рони тољик ќисмати калони 
мероси тамаддуни љањониро 
ташкил медињанд. Мисо-
ли он ашъори асосгузори 
адабиёти классикии тољик, 
устод Абўабдуллоњи Рўдакї, 
“Шоњнома”-и љовидонаи 
Абулќосим Фирдавсї, “Ќо-
нуни тиб”-и Абўали ибни 
Сино мебошанд. Осори оли-
мону шоирон ба монандї: 
Хоразмї, Берунї, Хайём, 
Саъдї, Њофиз, Љомї, Љало-
лиддини Балхї ва дигарон 
тибќи гуфтаи шоир ва мута-
факкири бузурги немис Гёте 
ситораи дурахшони дараљаи 
аввали назми љањонї мебо-
шанд.

Њудуди Тољикистон аз 
замонњои ќадим ба воситаи 
Роњи абрешим Шарќу Ѓар-
бро ба њам мепайваст. Он за-
минњои Бохтар–Тахористон 
(Шумон, Ќубодиён, Вахш, 
Хутал, Рашт, Дарвоз, Ванљ, 
Рўшон ва Вахон), Суѓд, 
Истаравшан ва Фарѓонаро 
бо Њиндустон, Афѓонистон 
ва Чин пайваста, дар тиљо-
рати љањонї ва табодули 
фарњангї љойгоњи махсусро 
ишѓол менамуд. Тољикис-

тон дорои ќуллањои осмон-
бўс, пиряхњои боњашамат, 
дарёњои пуршўр, кулњои 
зебо, наботот ва њайвоноти 
нодир мебошад. Мањз њамин 
гуфтањои боло сабаб гардид, 
ки Тољикистон ба як кишва-
ри сайёњї мубаддал гардид.

Сайёњї дар сатњи љањон 
дар дањсолањои охир ањамият 
ва мавќеъи махсусро ишѓол 
карда, бо самтњои гуногун ва 
шаклу намудњои навї хизма-
трасонї тадриљан рушд ёфта 
истодааст. Соњаи сайёњї аз 
љињати даромад дар љањон 
баъди нафт ва маводи дору-
ворї љои сеюмро ишѓол ме-
кунад ва он 30%-и содироти 
хизматрасониро ташкил ме-
дињад.  

Зимнан, “Солњои руш-
ди сайёњї ва њунарњои мар-
думї” эълон гардидани соли 
2018 мањз аз њамин заминањо 
ва воситаи расидан ба иќти-
содиёти иљтимоии устувор 
мебошад. Чунончї, Асосгу-
зори сулњу вањдати  миллї - 
Пешвои миллат, Президен-
ти кишвар, муњтарам Эмо-
малї Рањмон дар Паёми худ 
ба маљлиси Олии Љумњурии 
Тољикистон (22.12.2017), 
иброз намуданд: “сайёњї яке 
аз соњањои муњими бо шуѓл 
фаро гирифтани ањолии ќо-
били мењнат, баланд бардо-
штани сатњи зиндагии мар-
дум, рушди дигар соњањои 
хизматрасониву истењсолї, 
инчунин, муаррифї на-
мудани таъриху фарњанг, 
табиат ва анъанањои мил-
лї ба њисоб меравад”. Дар 

њаќиќат, Тољикистон яке аз 
мамлакатњое мебошад, ки 
захирањои зиёди сайёњї, ба 
монандї мавзеъњои таъри-
хию фарњангї, табиати њай-
ратангез ва њаловатбахш, 
шањрљойњо ва сохтмонњои 
наву муосир, осорхонањо, 
китобхонањо, боѓу гулга-
штњои таърихию тозабунёд, 
таваљљўњи зиёди сайёњон – 
дўстдорони сайру сайёњат 
ва шањрвандонро љалб на-
мудааст. Захирањои сайёњии 
кишвар дар њоли њозир на-
танњо барои сайёњон, балки 
шањрвандони мамлакат низ 
кашфношуда боќї мондаа-
аст. Аслан, миллати тољик аз 
ќадимулайём дўстдори сайру 
сайёњат ва фарњанг мебошад, 
бахусус, љавонон ва навра-
сон бо роњи пайдо кардани 
маълумоти беш аз таъриху 
тамаддун ва дастовардњои 
даврони соњибистиќлолии 
кишвар ба боздидњои љойњои 
таърихї, мавзеъњои сайёњї 
ва шањрњои бузурги љумњурї 
завќи баланд ва хоњиши зиёд 
доранд.  

Дар Љумњурии Тољики-
стон дар айни замон 125 
объекти сайёњї ва санато-
рияву курортї, аз љумла 51 
мењмонхонањои истироњатї, 
пойгоњњои сайёњї, мар-
казњои саломатї амал ме-
кунанд. Тољикистон се фу-
рудгоњи байналмиллалї дар 
шањрњои Душанбе, Хуљанд 
ва Кўлоб дорад. Њудуди 
љумњуриро аз шарќ се шо-
хаи хати роњи оњан бури-
да мегузарад, ки ба њудуди 

давлатњои њамсоя Ўзбекис-
тон ва Туркманистон мин-
таќањои марказї шимолї, 
ва љануби љумњуриро бо њам 
мепайвадад. Тољикистони 
бињиштосои мо сарзамини 
мардуми соњибмаърифату 
мењмоннавоз ва кишвари 
шањдбор буда, аз нигоњи иќ-
лим, боду њаво, манзарањои 
табиат, кўњњои осмонбўс, 
пиряхњои азим, обњои ши-
фобахш, кўлњо ва чашмањои 
оби мусаффо, урфу анъа-
нањои мардумї дар олам но-
такрор ва макони бењтарини 
сайру сайёњат мебошад.

Боиси ќайд кардан аст, 
ки Департаменти давлатии 
ИМА Тољикистонро њам-
чун яке аз давлатњои барои 
сайёњон амнтарин эътироф 
намудааст. Барои соњаи 
сайёњї бозњам рушду пе-
шрафт намояд, мардуми бо 
нангу номусу соњибњунари 
кишвари моро зарур аст, ки 
эњёву азнавсозии њунарњои 
мардумиро ба роњ монанд. 
Чунки њунарњои мардумии 
њар як миллат диќќатљалбку-
нанда буда, воситаи хубест 
барои љалб намудани зењни 
одамон, муаррифии фарњан-
гу одоб ва њунару истеъдо-
ди халќиятњои љањон. Њу-
нари мардуми тољик њанўз 
аз даврањои пеш диќќати 
сайёњон ва љањонгардони ма-
шњурро ба худ љалб кардааст. 
Онњо дар бораи тарзи омода 
сохтани куртањои  занона, 
сохтани афзорњои рўзгор ва 
наќшу нигорњои махсус дар 
он мављуд будани њунарњои 

дастї дарак медод анде-
шањои гуногунро баён кар-
даву китобат низ намудаанд. 
Боиси дастгирист, ки доир 
ба рушди устувори сайёњї 
ва кам намудани сатњи кам-
бизоатии шањрвандон аз 
тарафи давлат ва Њукумати 
љумњурї чорањои амалї ан-
дешида мешавад. Тасмими 
хирадмандонаи пешгириф-
таи Асосгузори сулњу вањда-
ти миллї - Пешвои мил-
лат, Президенти Љумњурии 
Тољикистон, муњтарам Эмо-
малї Рањмон хеле зарур ва ба 
маврид буда, инак њунарњое, 
ки замоне фаромўш шуда 
буданд, аз нав эњё гардида, 
арзиши мањсулоти дастї 
нисбат ба дигар мањсулот 
меафзояд. Њунарњои мар-
думї бењтарин анвои санъат 
буда, њамеша ба њаёти инсон 
алоќаманд мебошанд. Онњо 
њисси зебоипарстии халќро 
таљассум мекунанд.  

Саидшоњи САФАРХОН, 
муаллими кафедраи 

“Фармакология”-и МДТ КТК 
ба номи Рањмонзода 

Рањматулло Азиз

   Яке аз воситањои асосии 
инкишофи тарбияи љисмо-
нии оммавї ва варзиш дар 
баїни наврасон ва љавонон 
њарчи бештар ба ин кор љалб 
намудани коллективњои тар-
бияи љисмонии мактабњо ва 
хонандагони дар тарбияи 
љисмонї фаъол мебошанд. 
Ин омили дурустест, ки ба-
рои афзудани самарабахшии 
дарсњои тарбияи љисмонї ва 
бо навъњои гуногуни машѓу-
лиятњои тарбияи љисмонии 
берун аз синфї васеътар 
фаро гирифтани хонандагон 
имконияти иловагї фароњам 
меоварад. Барои пеш бур-
дани тарбияи љисмонї дар 

мактабњо њамаи кормандон 
бояд натанњо барои фаъоли-
яти омўзгорї, балки барои 
пешрафти варзиш бе та-
раф набошанд. Коллективї 
омўзгорони тарбияи љис-
монї бояд ташаббускори ба 
таври оммавї ба намудњои 
мухталифи машѓулиятњои 
њаррўзаи варзишї љалб на-
мудани њамаи хонандагон 
бошанд. 

Омўзгорони тарбияи 
љисмонии мактабњо кори ху-
дашонро дар асоси худидо-
ракунї ба роњ монда, бояд 
дар ташкили њамаи чораби-
нињои варзишї ташаббуси 
калон нишон дињанд. Барои 

ташкилу гузаронидани чо-
рабинињои варзишию танду-
рустї аз рўи соатњои дарсї 
њар як омўзгори мактаб бояд 
масъулият њис кунад.

Дар ин кор вазифаи муал-
лими тарбияи љисмонї хеле 
калон аст. Омўзгорони фан-
ни тарбияи љисмониро сари 
ваќт тайёр накунем дар онњо 
нисбат ба кор шавќу њавас ва 
њисси ташаббускорї бедор 
нанамоем ва мустаќилона 
кор карданро наомўзем худ 
аз худ фаъолият нишон дода 
наметавонанд.   

Дар айни замон таљрибаи 
бисёр мактабњо нишон ме-
дињад, ки агар њангоми таш-

килу гузаронидани машќ 
њамаи шароитњои зарурї ба 
назар гирифта шавад бисёр 
душворињоро бартараф кар-
дан мумкин аст. Машќи 
пагоњирўзї дар аввали рўзи 
таълим самараи зиёд ме-
дињад. Вай ќобилияти кори 
хонандагонро дар дарсњои 
аввал баланд мебардорад. 
Барои гузаронидани ма-
шќи пагоњирўзї њама шар-
тњои зарурии варзишї бояд  
риоя карда шавад.  Бино ба 
ќойдањо оид ба тарбияи љис-
монї, хонандагон дар таш-
кили чорабинињои варзишї 
бидуни муаллими тарбияи 
љисмонї, дигар коллективи 

муаллимони муассиса низ 
иштирок кардан вазифадо-
ранд. Дар тарбияи љавонписа-
рону љавондухтарони њамата-
рафа инкишофёфта ба мењнат 
ва муњофизати Ватан тайёр 
намудани чорабинињои берун 
аз синфї њам сањми калон 
мегузорад. Масъалаи дигаре, 
ки барои њалли  он имкони-
ят њаст назди њар кадом му-
ассиса сохтани майдончањои 
варзишї дорои таљњизоти гу-
ногун бояд бошад.   

Абдуфаёз ХУШБАХТОВ,
муаллими фанни тарбияи 

љисмонии КТК ба номи 
Рањмонзода Р.А   

РОЊЊОИ ЉАЛБ НАМУДАНИ ДОНИШЉЎЁН ВА МАКТАББАЧАГОН 
БА МАШЃУЛИЯТЊОИ ТАРБИЯИ ЉИСМОНЇ  



ДАРМОНБАХШ
№ 1 (31) 23 феврали соли 20214

 АЗИЗЗОДА З: ЊОЛО ЗИЁДА АЗ 60% КОРЊОИ 
СОХТМОНИИ БИНОИ ХОБГОЊИ ЗАМОНАВИИ 

КОЛЛЕЉ БА АНЉОМ РАСОНИДА ШУДААСТ 

Ватанро танњо кадрњои баландихтисосу соњибмаърифат ва забондону дорои касбу 
ихтисоси ба талаботи замона љавобгў обод карда метавонанд.                             

     Эмомалї Рањмон        ЊАРГУНА

МАВЛУДАТОН МУБОРАК!
Маъмурият, њайати омўзгорон, кормандон ва донишљўёни Муассисаи давлатии таъ-

лимии «Коллељи тиббии шањри Кўлоб» ба номи Рањмонзода Рањматулло Азиз ва ањли 
эљоди рўзномаи «Дармонбахш» ба омўзгорон:

1. ДАВЛАТОВ АМРОХОН 10.02.1949, муаллими фанни љароњия; 
2.  САЙДАЛИЕВА  УМЕДА11.02.1979, муаллимаи фанни фармакология;
3.  КОМИЛОВА  ШАФОАТ12.02.1959, муаллимаи фанни фалсафа;
4. ЯЌУБОВА СУМАН 13.02.1995, муаллимаи фанни асабу рўњ; 
5.  НАЗАРЗОДА  Љ.Ш15.02.1968, мушовири директор; 
6. ШАРИПОВА ДИЛАФРЎЗ 24.02.1992, муаллимаи фанни момої ва беморињои 

занона;  
7. РУСТАМОВА МАЪРИФАТ 24.02.1980, муаллимаи фанни кимиёи биорганикї;
8. ЊАСАНОВА МАЊТОВБЇ 25.02.1979, китобдор;  
9.  ЃАЮРОВ  БАЊРОМ  26.02.1971, муаллими 
фанни техники дандон;
10. ШАЊНОЗАИ САФАРАЛЇ 27.02.1995, муаллимаи фанни менељменти њамширагї;

  11. ШАМСОВА ЉАМИЛА 29.02.1974, муаллимаи фанни забони тољикї;   
ки дар моњи феврал љашни мавлуд доранд ба соњибљашнњо дуои бардавоми умр ва 

барору муваффаќиятњоро аз даргоњи Худованди сахиву бахшоянда хоста, аз номи шоир 
бањрашон гуфтанием:  

     Њамеша шодмону хушнаво бошед,
     Барои дўстон обу њаво бошед.
     Бихоњем сарбаландї байни ёрон,
     Ба умри сад ба мо њамчун даво бошед.
                 Фарўѓи дидањотон кам нагардад,
                 Ѓаме бар шодињотон зам нагардад.
                 Нињоли умри худ дилшод бинед,
                 Нињоли орзутон хам нагардад.     
Бигузор барои амалї намудани наќшањои беохиру хоњишњояшон њамеша ваќти ко-

фиву имконият фароњам бошад. Мавлудашонро мо муборакбод мегўем.  
   ЗОДРЎЗ МУБОРАК ОМЎЗГОРОН ВА КОРМАНДОНИ АЗИЗ!

Дар Муассисаи давлатии таъли-
мии «Коллељи тиббии шањри Кўлоб 
ба номи Рањмонзода Рањмутулло Азиз» 
нишасти матбуотї бо иштироки до-
ираи васеи намояндагони васоити 
ахбори оммаи минтаќаи Кўлоб бар-
гузор гардид. Дар нишасти матбуотї 
роњбари Муассисаи давлатии таъли-
мии «Коллељи тиббии шањри Кўлоб 
ба номи Рањмонзода Рањматулло Азиз» 
Азиззода Зубуйдулло иштирок дошт 
ва оиди љамбасти нимсолаи якуми 
соли тањсили 2020-2021 ва љамбасти 
соли 2020 баромад кард.

Азиззода Зубайдулло иброз дошт, 
ки Муассисаи давлатии таълимии 
“Коллељи тиббии шањри Кўлоб ба 
номи Рањмонзода Рањматулло Азиз” 
айни замон дорои 2-бинои таълимї, 
1-бинои хобгоњ барои донишљўён, 
1-ташхисгоњи таълимї-лабораторї, 
1-маркази таълимї-истењсолии фар-
матсептї, 1-маркази таълимї - та-
бобатии стоматологї бо устохонаи 
дандонсозї, 1-маркази омўзиши ма-
лакањои амалии њамширагї, 97-каби-
нетњои таълимї, 3-синфхонаи компю-
терї, 1-майдончаи варзишї,1-толори 
варзишї,1-толори маљлис барои 110 
нафар  мебошад. Аз оѓози сол кабине-
ти ташхиси лабораторї, 16 синфхонаи 
тањхонаи бинои №1 таълимї, нуќтаи 
тиббї, роњравњои дохили бинои №1 
таълимї сафолпўш гардида, толори 
маљлисгоњ пурра аз таъмири капиталї 
бароварда шуданд.   

Дар коллељ осорхонаи доктори ил-
мњои тиб профессор Рањмонзода Рањ-
матулло Азиз ташкил карда шуда, бо 
адабиёти таълимї, аёниятњо ва тахтаи 
электронї муљањњаз гардонида шуда-
аст, ки њамчун синфхонаи “Асабши-
носї” истифода бурда мешавад. Айни 
замон сохтмони бинои хобгоњ барои 
донишљўён иборат аз 9 ошёна барои 
750 нафар идома дошта, њоло зиёда 
аз 60%-и корњои сохтмонї дар он ба 
анљом расонида шудаанд. Аз моњи ян-
вари соли 2020 бањри бењтар намуда-
ни раванди таълим 47 адад компютер, 
15 адад принтерњо, 6 адад проектор 
бо тахтаҳои электронї, 1 адад курсии 
дандонпизишкї, 350 адад мизу курсї 
барои синфхонањои таълимї харидорї 
карда шудааст. Айни замон шумораи 
компютерњо дар Коллељ 156-адад, 
принтерњо 156-адад, тахтањои элек-
тронї 12 адад, проектори мултимедї 
75 ададро ташкил медињад.Барои дар 
сатњи баланд гузаронидани машѓули-

ятњои фанни анатомия ба коллељ 3 адад 
скелет ва 2 адад муляжњои замонавии 
таълимї харидорї карда шудааст.  

Маъмурияти муассиса бо масъули-
яти баланд  барои тањсилу фаъолияти 
донишљўён ва омўзгорон тамоми ша-
роитњоро муњайё карданд.

Њисоботи шашмоњаи аввали соли 
2020 аз љониби Директори Муасси-
саи давлатии таълимии «Коллељи тиб-
бии шањри Кўлоб ба номи Рањмонзода 
Рањмутулло Азиз» - Азиззода Зубай-
дулло пурра ќироат карда шуд.

Нахуст хабарнигори њафтавори 
«Наќлиёт» Низом Барот  суол дод, 
ки КТК барои чанд нафар донишљў 
хобгоњ дорад ва он чї шароитро доро 
мебошад? 

- КТК барои 500 нафар донишљў-
духтарон хобгоњ дорад ва он дорои 
њама шароитњо мебошад. Њамчунин 
имсол ба хобгоњи донишљўён об ка-
шонида оварда шуд ва мушкилоти оби 
нўшокии онњо њал гардид, дигар муш-
килие надоранд.

  - Наќшаи бинои нави таъалимии 
КТК њаст ва агар ња сохтмони бино 
кай сар мешавад? - шунида шуд суоли 
навбатии Рањматалї Назриев, намо-
яндаи ТВТ.

  - Наќшаи бинои нави таълимї 
якљоя бо дармонгоњи КТК рўи кор аст 
ва сохтмони он њоло маълум нест кай 
сар мешавад.

  Барнои Бегмадзода рўзноманигор 
аз њафтавори “Пайк” суол кард, ки 
барои сохтмони бинои нави хобгоњи 
коллељ чї ќадар маблаѓ људо шудааст 
ва чї миќдори он аз худ карда шуда-
аст?

- Айни замон сохтмони бинои хоб-
гоњ барои донишљўён иборат аз 9 ошё-
на барои 750 нафар идома дошта, њоло 
зиёда аз 60%-и корњои сохтмонї дар 
он ба анљом расонида шудаанд. Сох-
тмони бинои хобгоњи нави КТК, ки 
Пешвои миллат онро санги асос гузо-

шта буданд сохтмонаш идома дорад. 
Он бояд бахшида ба љашни 30 сола-
гии соњибистиќлолии Тољикистон ба 
истифода дода шавад. Маблаѓи уму-
мии сохтмони бино 33 миллион со-
монї буда, то њол зиёда аз 12 миллион 
сомонї корњои сохтмонии бино аз худ 
карда шудааст. - шунида шуд посухи 
З.Азиззода.   

Ѓайбулло Њалимов рўзномани-

гор аз њафтавори «Минбари халќ» 
суол кард, ки ятимони кул дар КТК 
чанд нафар њастанд ва мисли пештара 
аз кўмакњо бархурдор њастанд ё не? 
Идрорпулии донишљўёни КТК чанд 
моњ боз пардохт ношуда мондааст?

З.Азиззода роњбари КТК посух дод, 
ки дар КТК 17 нафар ятимони кул тањ-
сил мекунанд ва њамаи онњо ба хобгоњ 
ва идрорпулии њармоња таъмин њастанд. 
Њамчунин, аз љониби маъмурият ва ит-
тифоќњои касабаи коллељ дар рўзњои ид 
аз кўмакњои пуллї бархурдор њастанд. 
Идрорпулии донишљўёни коллељ аз 
моњи июни соли гузашта ногирифта 
мондааст. Маблаѓи умумии он 450 њазор 
сомониро ташкил мекунад. Масъулон 
ваъда додаанд ба наздикї ин мушки-
лот роњи њалли худро меёбад.    

- Барои чї ба маќолањои танќидї 
вокуниш дода намешавад? Дар мин-
таќа 1300 нафар хатмкардањои ко-

лељњои тиббї дар навбати љои корї 
истодаанд, модоме, ки чунин аст хат-
мкардањои коллељи шумо чї тавр ба 
кор таъмин карда мешаванд? – шу-
нида шуд суолњои навбатии Абдулња-
мид Шариф, хабарнигори њафтавори 
«Омўзгор»   

- Дилхоњ маќолае, ки дар бораи 
камбудињои КТК агар навишта шуда 
бошад ва мо онро мутолиа агар кар-
да бошем њатман вокуниши худро ба 
редаксияи њамон рўзномаи маќола-
ро дарљ карда, навишта мефиристем 
ва фиристодагї њам њастем ва воку-
нишњои мо чоп њам шудаанд. Дар 
масъалаи хатмкардањои КТК аз шумо-
раи умумии хамткардањои коллељ, ки 
525 нафарашон буљавї буданд 60 фои-
зи онњо ба љои кор таъмин шуданд. Як 
ќисме аз онњо шавњар карда, дигар кор 
накарданд. Ва дигар сабабањо. – буд 
посухњои навбатї.   

Муњаммади Мусавї рўзномаи 
«Пайк» вобаста ба сари ваќт надодани 
дипломњои донишљўён, Дилшод На-
зирмадов ТВ «Варзиш» дар масъалаи 
Толори варзишии КТК ва шароитњои 
он барои тамрини варзишгарон му-
вофиќат мекунад? Мањмудљон Рањ-
матзода, радиои «Озодї» Чанд нафар 
донишљўёне, ки маблаѓи шартномаро 
супорида натавонистанд ба имтињону 
санљишњо роњ дода нашуданд? На-
зирмад Сафаров ТВ Хатлон Чанд на-
фар номзадњои илм дар коллељ кор 
мекунанд? Исломи Раљабалї рўзно-
маи «Садои мардум» чанд нафар до-
нишљўён дар соли тањсили 2019-2020 
Муассисаи давлатии таълимии «Кол-
лељи тиббии шањри Кўлоб»-ро бо ди-
пломи аъло хатм кардаанд?  ва  дигар 
саволњо дода, аз љониби директори 
коллељ ба саволњои худ љавобњои ќано-
атбахш гирифтанд.

Дар охири нишасти матбуотї Зу-
байдулло Азиззода њамаи рўзномани-
горонро ба њамкории  судманду ман-
фиатбахш даъват карда, нишасти мат-
буотии мазкурро дар пешрафти кори 
муассиса ба манфиат арзёбї намуда, 
њамчунин, ба рўзноманигорон изњори 
ташаккур намуд.      

«Дармонбахш» 


